
Цэций 

Нөөц баялаг ихтэй улс орнуудад хэрэгждэг ОУ-ын хөдөлгөөн болох Олборлох үйлдвэрлэлийн ил тод байдлын санаачлага (ОҮИТБС) нь эрдэс баялгийн лиценз авсан компаниуд тухайн жилд борлуулсан бүтээгдэхүүний тоо хэмжээ, улсын болон орон нутгийн төсөвт төлсөн албан татвар, төлбөрийн хэмжээг дараа оны 1 дүгээр улиралд багтаан нийтэд мэдээлэх, нөгөө талд төр нь ард түмний мэдэлд буй байгалийн нөөцийг хэнтэй, ямар нөхцлөөр  гэрээ байгуулснаа, хүлээн авсан татвар, орлогоо нээлттэй тайлагнах үүргийг хүлээлгэдэг. Энэхүү хоёр талын нээлттэй болгосон тайлагнал хэр үнэн бодитойг хөндлөнгийн хараат бус аудитын байгууллага хянан магадлаж, ОҮИТБС-ын тайлан гарган нийтэд нээлттэй болгож, олон талт хэлэлцүүлгүүдийг уул уурхайн үйл ажиллагаа явагдаж буй орон нутаг бүрт өрнүүлэх үйл явц юм.  
Өмнөговь аймгийн Цогтцэций суманд байрлах Таван толгойн нүүрсний ордод Төрийн өмчийн Эрдэнэс таван толгой ХК,  Энержи ресоурс ХХК,  орон нутгийн өмчит  Таван толгой ХК болон алт олборлох Оюут улаан ХХК компаниуд үйл ажиллагаа явуулдаг бөгөөд эдгээр компаниуд сумын ИТХ мөн ОҮИТБС-ын дэд зөвлөлтэй хамтран “ОҮИТБС – ОРОН НУТАГТ” олон талт нээлттэй өдөрлөгийг дөрөв дэх жилдээ амжилттай зохион байгууллаа. 

Нээлттэй хэлэлцүүлэгт оролцогчид “ОҮИТБС – ОРОН НУТАГТ” олон талт нээлттэй хэлэлцүүлэг уламжлал болж зохион байгуулагдаж байгааг болон ирэх 2016 оны хэлэлцүүлгийн зардлыг Эрдэнэс таван толгой ХК өөрийн санаачлагаар гаргах болсныг сайшаан дэмжиж, цаашид тайлангууд иргэдэд хэрэгцээтэй, тэдний хүсч байгаа мэдээллийг агуулсан байхад анхаарах шаардлагатайг онцлоод дараах зөвлөмжийг гаргалаа. Үүнд: 

· Компаниудын тайлангийн мэдээлэл нь зөвхөн тухайн нэг жилийн шинэ мэдээлэл байх 
· Компаниуд ОҮИТБС-ын бодлогын баримт бичгүүдийг судалж, чиг үүргийг хэрэгжүүлж түүний дагуу тайлагнадаг байх 
· Талууд тайлангаа иргэдэд ойлгомжтой хэлбэрээр бэлтгэж, иргэдийн гарт өгдөг байх 
· Нээлттэй хэлэлцүүлгийг урьд жилийн сургамжаас санаа авч дараа дараагийн жилүүдэд үр дүнтэй болгоход анхаарах 
· ИТХ болон дэд зөвлөл, комданиуд ХМХ –ээр хийж байгаа ажлынхаа талаар мэдээлэл өгдөг байх 
· Сумын засаг захиргаа ИНБ-ын оролцоог дэмжих, иргэдийг зохион байгуулах, компаниуд мэдээлэл сурталчилгаагаа тогтмол хийх, орон нутгийн иргэд, залуучуудад уурхайн талаар мэдээлэл өгсөн  аялал, танилцуулга хийдэг байх 
· Уул уурхайн компаниуд, орон нутгийн удирдлага, иргэд ИНБ-ын хамтарсан уулзалт хэлэлцүүлгийг улиралд тутам  хийдэг болох 
· Уул уурхайн компаниуд хэлэлцүүлгийн зардлыг хамтран эсвэл ээлжээр гаргадаг байх
· Уул уурхайн компаниуд орон нутагт орох боломжтой татварын орлогыг орон нутагт оруулах 
· Уул уурхайн компаниуд сумын хөдөлмөрийн хэлтсээр дамжуулан ажилтан авдаг байх, оюунтнуудыг дадлага хийлгэдэг байх 

